    Хәерле көн, хөрмәтле килгән кунаклар, кадерле җирлек халкым. Бүген без бу залга агрофирма белән берлектә  еллык эшкә йомгак ясау өчен җыелдык. Монда безнең җирлектә калып, үзенең хезмәте белән авылны ныгытырга, аны тагын да югары үрләргә күтәрергә теләгән халык җыелган. Сезнең барыгызга да хезмәтегездә зурдан-зур уңышлар, авырлыкларга бирешмичә җан атып  хезмәт итүегезне, гаиләләрегездә иминлек, бәхет, шатлык телим. 

    Сезне Наласа авыл җирлегендә 2013 нче  елда башкарылган эшләргә   нәтиҗә ясап,  алда торган бурычлар белән таныштырып китәргә рөхсәт итегез.
Иптәшләр! Җирле үзидарәнең Наласа авыл Советы 2013  нче елда үзенең эшен алдан төзелгән, утырышта расланган перспектив эш планы нигезендә алып барырга тырышты. Узган отчёт елында барысы 5 утырыш уздырылды.Анда төрле өлкәләргә кагылышлы 11 сорау каралды, шулардан чыгып җирле үзидарә алдына бурычлар куелды, аларны үтәү юллары билгеләнде. Утырышта шулай ук гражданнардан кергән телдән мөрәҗәгатьләр каралды. Язма мөрәҗәгатьләр кермәде. Булган мөрәҗәгатьләрне урында ук яки берничә көн эчендә уңай якка хәл итәргә тырыштык. Бүгенге көндә Җирле үзидарә советы 10 депутаттан (совет членыннан) тора.  Иптәшләрнең күпчелеге бирелгән поручениеләрен үзвакытында җиренә җиткереп башкарырга тырышалар, җирле үзидарәнең эшчәнлегендә актив катнашалар, җыелышларга йөриләр. 
        2013 нче ел экология – ягъни  чисталык елы буларак без авылларыбызның урамнарына, хуҗалык капка төпләренә, учреждениеләрнең чиста-пөхтә, чәчәккә күмелеп утыруларына зур игътибар бирдек. Халык белән гел очрашып аңлату эшләре алып барылды. Халык белән аңлашып, бердәм булып эш алып бардык. 
  Апрел-май   аеларында  йөреп капка төпләрен, койма кырларын чүптән чистартырга, төзелеш материалларын җыйнарга кирәклеге турында хуҗалыклар белән очрашып сөйләшенде, кисәтүләр дә ясалды. Күп хуҗалыклар 1-2 көн эчендә тирә-юньнәрен чистарттылар,  һәрдаим үләннәрне чабып тордылар, чәчәкләр үстерделәр. Елга, чокырларда ташланган төрле чүпләрне тиз арада юк итү өстендә эшләдек. 
Җәйге чорда авылыбызның дамба кырыйларын, авыл эче территориясен мәктәп коллективы,  балалар бакчасы, китапханә, культура йорты хезмәткәрләре, авыл җирлеге коллективы көче белән, “Игенче” агрофирмасы һәм шәхси тракторчы Гарипов Әхтәм, Гараев Рифат ярдәме белән  районның территорияләрне тәртипкә китерү буенча чыгарылган карарын  теләп үтәдек. Җәй буе һәр шимбә дамба, авыл юл кырыйларын чистарту өчен өмәләр  оештырдык.  Һәр оешма коллективы моңа дөрес аңлап карады. Районыбызда уздырылган август киңәшмәләренә килүче кунакларны каршы алуга үзебездән зур өлеш керттек. Авылларыбыз чистарды, матурланды. 

“Жилкомбытсервис»оешмасы белән чүп җыю оештырылу уңай нәтиҗә бирде. Наласа авылыннан 2013 нче елда барлыгы 86 машина чүп җибәрелде, Урта Бирәзә авылыннан  76 урна чүп чыгарылды. Әгәр дә без договор төзеп бу эшне алып бармаган булсак,  барлык чүп елга кырыйларында булып авылларыбыз ташландыкка әйләнгән булыр иде. Чүпне җибәрү вакытында оештырылды. Шалтыратып алдан килешенде, билгеләнгән көнне алып киттеләр. Моның өчен без “Жилкомбытсервис” оешмасына, аерым Ринат әфәндегә зур рәхмәтебезне әйтәбез.
Тирә-юнебезне матурлау йөзеннән күп кенә капка алларында чәчәк түтәлләре барлыкка килде. Халык матурлыкны, чисталыкны аңлый башлады. Учреждениеләр берсеннән-берсе матур бакчалар ясадылар. Зәвыклы  чәчәкләр үстерделәр. “Иң чиста капка-ишек  алды, чәчәккә күмелеп утырган учреждениеләр арасында конкурс оештырылды һәм сабантуй бәйрәмендә аларга бүләкләр тапшырылды. Спонсоры Финка акционерлык җәмгыяте юрганнар бүләк итте.  
2) Башка еллардагы кебек үк шәхси хуҗалыклардан арткан сөтне җыйнау оешкан төстә алып барылды. Кыен хәлдән чыгу юлы да табылды. Һәр ай саен сөтнең күпме тапшырылуы,  халыкка тиешле бәядән расчёт ясалуы тикшереп торылды. Шәхси хуҗалыклардан 873784 л сөт җыелып төрле сөт пунктларына тапшырылды. Гайнединов Фархат,  Садриев Солтан эшләренә уңай якка кискен үзгәреш булды. Ай саен акча белән расчёт ясап барылды. Декабрь аенда хуҗалыкларга базисный майлылыктагы 1 литр сөт өчен 18 сумнан түләнде. Хуҗалыкларга да таләп шундый: сөт чиста, сөзелгән, су кушылмаган булырга тиеш. Бу сөтне тагын да югары бәядән сату өчен тиешле чара һәм күңел пакълыгы да. Намуслылыкны югалтмаска кирәк.  Ел башыннан хайван саны кимү күзәтелсә дә, сөт бәяләренең кабаттан артуы халыкта ышаныч уятты, сыерлар сатып алып, яки үзләренең малларын арттырып баш саны арту күзәтелде. Алга таба да бу эшне дәвам итеп халыкны гаилә фермалары оештыруга тарту зур бурыч булып тора. Бүгенге көндә 1 хуҗалыкта 6 баш сыер, 2 ат, бозаулар асрала, з хуҗалыкта 4 әр, 9 хуҗалыкта 3әр сыер асрала. Узган елда ел буена 6 саву аппараты тапшырган булсак, 2014 нче ел башында ук 6 хуҗалыкка саву аппаратына сертификат кайтты. 3 хуҗалык Наласадан, 3 хуҗалык Урта Бирәзәдән. Халык үзеннән арткан ит продукциясен бүгенге көндә рәхәтләнеп сата ала. 2013 нче елда печән әзерләргә мөмкинлек бик күп булды. Салам белән дә тәэмин ителде. Бары тик ялкау булмыйча эшләргә генә кирәк. 
3) Җирле үзидарә һәм авыл муллалары тарафыннан зиратларны төзекләндерү эше дәвам итә. Ел башында кыш көне зиратта барлык җирләнгән сугыш ветераннарының каберлекләре тикшерелеп фотога төшерелде, җәйдә өмәләр үткәрелде.  Киселгән агачлар, чүпләр чыгарылып торды.
 2012 нче елдагыга караганда өмәләр оешкан төстә барды. Наласа зиратында уздырылган өмәләрдә халыкның катнашу проценты бик түбән булып кала бирә.Дөрес ел бик яңгырлы килү дә безгә комаулык итте. Көзге өмәне оештырып булмады. 2014 нче елда урамлап зиратка депутатлар белән берлектә җаваплы кеше  билгеләнәчәк. Шушы иптәшләр белән элемтәдә торып урамлап эшләячәкбез. Наласа зиратын ныклап чистартып чыгу, Урта Бирәзә зиратында агачларны егу һәм сетка белән әйләндереп алуны халык ярдәме белән оештырдык. Авыл халкы бердәм булып бу эшне җиңеп чыкты. Калган өлешен 2014 нче елда корып бетерү күздә тотыла. 2013 нче елда Наласа авылына 2 кеше, Урта Бирәзә авылына 6 кеше алып кайтып күмелде. Түләнгән акчалары мәчетләр карамагына тапшырылды. Мәчетләрнең тышкы һәм эчке өлкәләре яхшы хәлдә. Һәр икесенә дә минем тарафтан җир һәм милек паспортлары эшләнде. Наласа мәчетенә 18000 лек документация, Урта Бирәзә мәчетенә 11000 лек документация эшләнде. Акчалар мәчеттән алынды. Мәчетләрдә гает алдыннан чистартып җыештыру оештырыла. Спонсор авылдашларыбыз ярдәме белән Урта Бирәзә мәчетенең  коймалары калайдан корылды, матур капка ясалды. Мәчетләребез газ белән ягыла. Форсаттан файдаланып мин халык исеменнән Габделхай Юсуповичка ягулыкка түләүне тулысынча каплап барган өчен олы рәхмәтемне белдерәм. 2013 елда Наласа мәчетенә һәм Урта Бирәзә мәчетенә 66000 сум газга түләнгән. 
4) Иптәшләр! Авылларны  су белән тәэмин итү һаман да зур проблемаларның берсе булып кала бирә. Урта Бирәзәдә бу эш көйләнгән, су трубаларыннан йортларга су кергән, 2 чишмә төзек биналары яңа. җәйдә икесенә  дә коймалар корып куяр өчен материалы әзер. Тирә-янын таш белән түшәп цементлап катыру бурычы тора.  Бу эш спонсорлар ярдәме һәм үзара салым хисабына эшләнә. Наласада трубалар бик иске, 50 елдан артык кулланыштагы трубалар инде чери. Бу эшне без спонсорлар яки авыл халкы ярдәме белән генә эшли алачакбыз. Проект эшләтү өчен 250000 акча кирәк булачак. Җәйдә гел су җитмәү очраклары күзәтелә. Ярый әле чишмәләребез төзек,  санэпидемнадзор документлары нигезендә 3 чишмә, 2 башняның суы тикшерелде. Эчәргә яраклы дип табылды., Чишмәләрне каплап торган зур агачларны да кисәсе бар. Сентябрь яңгырлы булу бу эшкә комачаулык ясады. Олы юл буендагы башняның да рәшәткәләре тузып бара. 

5) Отчёт елында 2 авылда да Бөек Ватан сугышы геройларын искә алу йөзеннән Наласа авылы Һәйкәлләренә агымдагы ремонт үткәрелде, агартылды, буялды. чәчәкләр утыртылды. Сугыш ветераннарының гаиләләрендә булып, тормыш көнкүрешләре белән кызыксынуны үз өстемә алдым. Газиз абыйның телефон  элемтәсе эшләмәгән булган , бу эш шул көнне үк хәл ителде.   Бай эчтәлекле митинглар үткәрелде.  Наласа урта мәктәбе һәм Урта Бирәзә башлангыч мәктәбе коллективлары эчтәлекле чыгышлар күрсәттеләр. Игенче агрофирмасы тарафыннан аш өстәле һәм сугыш һәм тыл ветераннарына якынча  19000 сумлык пакетлар өләшенде.   Урта Бирәзәдә яшәүче сугыш Һәм тыл ветераннары Файзрахмановлар гаиләсендә булып социаль  ярдәм күрсәтү бүлеге җитәкчесе Рамил Илгизович белән берлектә Зәйнәп апаны 90 яшлек юбилее белән котлап үттек. Аңа В.В.Путин исеменнән открытка һәм истәлекле бүләк тапшырылды. Алдагы елдагы кебек өлкәннәр көне , инвалидлар декадасы зурлап оештырылды. Җирлек коллективы һәм мәдәният учаклары берлектә өлкәннәребезне чәй өстәленә җыеп, концерт күрсәтеп хөрмәтләделәр. Игенче агрофирмасы тарафыннан, җирлек тарафыннан 49000 лек пакетлар тутырып өләшенде. Сентябрь аенда Урта Бирәзә авылыннан сугышка китеп хәбәрсез югалган Батыршин Хәсәннең медальоны Санкт- Петербург шәһәре янындагы калкулыктан табылды. Эзләнү отрядлары контакт аша миңа  хәбәр җибәрделәр. Аннан  ачыклау эшен башкардык. Контакт аша хат язышып барлык данныйларын алып туганнарын таптык. Сеңлесе Зөйнәп исән икән. Ул Арчада яши. Алар аны батырлар каберлегенә күмгән урынга бардылар. Мин кулымнан килгәнчә ярдәм итәргә тырыштым. Арча район башкарма комитетының  социаль мәсьәләләр буенча урынбасары 
 Надия Равиловнага зур рәхмәтебезне белдерәбез. Район фондыннан 5000 сум юл чыгымнарын капларга акча бирелде.
6) Бүгенгесе көндә җирле үзидарәгә караган авылларда 1 мәдәният йорты һәм 1 клуб эшләп тора. Аларда төрле чаралар үткәрелә. 2013 нче елда Наласа мәдәният йортында ут приборлары, чыбыклары тулысы белән алыштырылып бетте,ул 105000 меңгә төште,  59000 меңлек пожар сигнализациясе куелды, фойесы ремонтланды, алгы яктан коймалар буялды, авыл җирлегенең бер өлеше ремонтланды, бу ел исә калган бүлмәләрендә капиталь ремонт бара. Ләкин мәдәният йортына зур суммада акча сорый торган тышкы ягын ремонтлыйсы бар .Җирлек көченнән генә килә торган эш түгел. Район яки спонсорлар ярдәменнән башка бу эшен башкару кыен булачак. 

Урта Бирәзәдә клуб бинасы бик иске, ләкин шулай булуга карамастан Урта Бирәзә клуб мөдире Рахимова Радилә үз эшендә зур көч куеп эшли. Бер бәйрәм чарасы да үткәрелми калмый, Бина чиста-пөхтә, зәвык белән ясалган стендлар, һәр үткәрелгән чараның фотолар һәм язма күрсәтмәлекләр белән папкалар ясалган. Бары тик үз хезмәтеңне тирәнтен сөеп эшләгәндә генә бу өлкәдә үрләр яуларга була. Район тарафыннан  оештырылган “Балкыш” ветераннар конкурсында катнашып безнең фольклор коллетивы һәм җырчылар Нәҗметдинова Салиха апа, , Саляхов Зиннур абый зур  уңышлар яуладылар.  “Арчам –гасырлардан калган истәлек, чал тарихта язып үтәрлек”  исемле конкурста катнашып Наласа мәдәният йорты коллективы грамоталар белән бүләкләнде. Язгы кыр эшләре тәмамланганнан соң Сабантуй бәйрәмнәрен оешкан төстә үткәрдек. Габделхәй Юсупович  ярдәме белән  һәр уенга бүләкләр әзерләнгән иде. Халык бик яратып җылы кабул итте һәм рәхәтләнеп ял итте бу көнне. Бик күп нокталарда төрле кибетләр эшләде. Авыл  кичләре, Яңа ел бәйрәмнәре зур алкышлар белән үтте.Мәдәният йортында язылышу өчен дә барлык шартлар тудырылган. Бергә яшәүләренә 50 ел булган парларны җирлек тарафыннан котлап кителде. Илдар абый белән Флёра апаның, Әмин абый белән апаның  гаиләләрендә булып аларга тигез гомерләр теләдек, истәлекле бүләкләр тапшыдык. Аздан хәтер  була, юктан гына күңел була ди халык мәкале. 2013 нче елда. Газ ягу буенча мәдәниятта  2012 нче елга караганда 2013нче елда 5000 куб.м га якын экономия, ут ягу буенча 1000 кВт ка якын экономия.
 7) Безнең җирлектә ике мәктәп, бер балалар бакчасы үзләренә куелган тәлапләр нигезендә бик тырышып эшлиләр. Алар махсус белемле, үз эшләрен яратып башкаручы кадрлар белән тәэмин ителгән. Алар белән тыгыз элемтәдә торып эшлибез. Җирлек эшчәнлегендә алар зур урын алып тора. Җәй буе шау чәчәккә күмелеп утыралар алар. Шуңа күрә дәрәҗәле исемнәргә лаек алар. (үзләре сөйләп китәрләр)
8) Ике авылда да халыкка медицина хезмәте күрсәтү тиешле дәрәҗәдә оештырылган. Фельдшер иптәшләр тырышып эшлиләр. Равия ханым инде бу хезмәттә 30 елдан артык. Рәхмәт аңа. Бер үзе барысына да җитешергә тырыша. Яңа салыначак ФАП ында да аңа эшләргә язсын. 2014 нче елга Наласада яңа фелдшер – акушерлык пункты төзеләчәк, ә Урта Бирәзә медпунктында капиталь ремонт үткәреләчәк. Бу район планына кертелде инде. 
9) Узган елларда зур куркуга салган плотина буенча берничә сүз. Бергә җыелып җыештыру эшләрен оешкан төстә алып бардык. Плотина район башкарма комитеты тарафыннан ремонтка куелды. 2014 нче елда бу эш башкарылыр дигән өметтә калабыз. 
  10)    Ветхий өйләр буенча эш алып барыла. Йорт хуҗаларына шалтыратып яки хат аша хәбәр итеп кайтарттык. Урта Бирәзәдә 2 йорт, каралты-куралары  сүтелде. Наласада 2 йорт чистартылды. Бүгенге көндә Урта Бирәзәдә 5 яңа йорт төзелде, 12сенә нигез салынды.Янкорма төзелешләре алып барылды. Наласа авыл җирлегендә 8 пенсионер җир һәм милекләрен рәсмиләштерү  буенча мөрәҗәгат иттеләр. Доверенность нигезендә эшләдек. Кемнәрнең милекләре рәсмиләштерелмәгән, хәзер Арча үзәгендә МФЦ ачылды, барысы беру урында эшләнә, эшне бездән башларга гына кирәк. 

11) Налогларны күпчелек халык вакытында түләде, барыгызга да рәхмәт. Мине тыңлап пай җирләре налогларын  да  күп кеше түләде. Тиздән кайтарып расчёт  ясачакбыз. Пай җирләренә югары сортлы он таратылды. Бик зур рәхмәт.
12) Ярминкәләр оешкан төстә үтте. 

13) Спорт буенча берничә сүз. Наласа спорт сөючеләре беркайчан да сынатмадылар. Районда авыл җирлекләре арасында безнең егетләр һәр төр спортта катнашып 1нче урынны яуладылар. Һәр ел саен Наласа авыл җирлеге призына волейбол ярыш уздырыла. Мин рәхәтләнеп 3000 күләмендә спонсорлык күрсәтәм. Молодцы егетләр, кызлар. Һәрчак тыңлыйлар. Безнең җирлек халкы сүзне кире какмыйча, ярдәмләшеп яшәргә ярата. 
   2014нче елга планга куелган эшләрнең иң беренчесе багана утлары. Ике авылда да бишенче линия аша счётчиклар, таймерлар куйдыру. Бу эшне тиз арада эшләү кирәк. 
2014 нче ел мәдәният елы.  Мәдәният өлкәсендә уңышлар яулау, мәдәният йортын ремонтлау өчен булдыра алганча спонсорлар ярдәмен җәлеп итү. Зиратларны чистарту, коймаларын корып бетерү.

Наласа мәчетендә утларны карау, Урта Бирәзә мәченең каршысын калайлау, ишеген алыштыру.

  ФАП лар буенча эшләү.

   Урта Бирәзә авылы халкы белән түбән урамга таш салу.Һ.б. 

 Инде җыелыш ахырында оәхмәт әйтәсем килә. Кыш буе урамнарыбыз чиста, эттерелеп тора. Игенче агрофирмасы директоры Илнар Ризвановичка халык бик рәхмәтле.
